
Annotatsiya. Maqolada yer osti suv resurslaridan ratsional va ekologik 

xavfsiz foydalanishda gidrogeologik tadqiqotlar olib borish, yer osti suvlarining 

fizik-kimyoviy xususiyatlarini o‘simliklar rivojlanishiga ta’sirini o‘rganish 

bo‘yicha keng qamrovli izlanishlar olib borilganligi, turli xil haroratli suv 

manbalaridan kungaboqar ekinini yetishtirishda eng mukammal variantlari tadqiq 

qilingan. Ayniqsa past haroratli yer osti suv manbalaridan foydalanishda 

kungaboqarning vegetativ davriga va fiziologik jarayonlariga salbiy ta’sirlari 

o‘rganilgan. Bunda dala tajribasida o‘rganilayotgan kungaboqar ekinining 

namunalarini 3 xil variantlarda o‘sishi, rivojlanishi va hosildorligini o‘rganilgan.  

Kalit so’zlar: baholash, vegetatsiya, dala tajriba, yer osti suvlari, 

kungaboqar, moyli ekinlar, hosildorlik, chegarlagan dala nam sig‘imi (ChDNS).  

Abstract. In the article, extensive research has been conducted on 

conducting hydrogeological research on the rational and ecologically safe use of 

underground water resources, on studying the effect of physical and chemical 

properties of underground water on the development of plants, and the most 

perfect options for growing sunflower crops from water sources of different 

temperatures have been researched. Negative effects on the vegetative period and 

physiological processes of sunflower were studied, especially when using 

underground water sources with low temperature. The growth, development and 

productivity of the studied sunflower crop samples in 3 different variants were 

studied in the field yexperiment. 

Аннотация. В стате проведены обширные исследования по 

проведению гидрогеологических исследований по рационалному и 

экологически безопасному исползованию ресурсов подземных вод, по 

изучению влияния физико-химических свойств подземных вод на развитие 

растений, наиболее совершенных вариантов выращивания исследованы 

посевы подсолнечника из водоисточников разной температуры. Изучено 

негативное влияние на вегетационный период и физиологические процессы 

подсолнечника, особенно при исползовании подземных источников воды с 

низкой температурой. В полевом опыте изучали рост, развитие и 

продуктивност изучаемых образсов посевов подсолнечника в 3-х различных 

вариантах. 

Ключевые слова: оценка, растителност, полевой опыт, грунтовые 

воды, подсолнечник, семена масличных култур, урожайност, ограниченная 

полевая влагоемкост (ОПВЕ). 

 

1. Kirish. Dunyo amaliyotida foydalanish mumkin bo‘lgan suv resurslariga 

bo‘lgan talab yildan-yilga ortib bormoqda. Ayniqsa  bu borada qurg‘oqchil va 

yarim qurg‘oqchil iqlim sharoitidagi mamlakatlarda sug‘orish uchun yer osti 

suvlaridan kuproq foydalaniladi. Jumladan AQShda umumiy sug‘orish 

maydonining 46%, XXRda 33%, Eronda 59%, Liviyada esa butunlay 100% 

ushbu turdagi manbadan sug‘orish amaliyoti joriy qilingan. O‘zbekiston iqlim 

sharoiti qurg‘oqchil bo‘lishiga qaramasdan bu ko‘rsatkich atigi 7% tashkil 

etmoqda agar bo‘lsa [1,2].   

Bugungi kunda Respublikamizda yer osti suvlari o‘zining yer osti 

strukturaviy xususiyatidan kelib chikib sug‘orish uchun harorati 12-160C bo‘lgan 

manbalardan foydalaniladi. Bu sug‘orish miqdori belgilangan normadan ya’ni 

(220C) past[3]. Bundan tashqari, sho‘r sizot suvlarining ko‘tarilishi sug‘oriladigan 

yerlar tuproqlarning botqoqlanishiga ya’ni ikkilamchi sho‘rlanishiga va 

tuproqning o‘simlik rivojlanish uchun zarur bo‘lgan  haroratining yanada 

pasayishiga sabab bo‘lmoqda. Tadqiqotchilarning xulosalarida, harorat 

o‘simliklarning rivojlanish tezligiga to‘g‘ridan-to‘g‘ri ta’sir qiluvchi asosiy omil 

hisoblanishi[4] va o‘simliklar mo‘tadil o‘sishi uchun talab etiladigan harorat 

ko‘rsatkichlari yuqori yoki past ekstremal harorat sharoitida 32°F(0oC) dan past 

yoki 100°F(+37,7oC) dan yuqori haroratlarda normal o‘sishi keltiriladi[5]. 

Harorat o‘simliklarning turli rivojlanish funksiyalarida asosiy rol o‘ynaydi[6-8]. 

Shuningdek, yer osti suvlarining harorati chuqurlik joylashish ko‘rsatkichiga 

qarab va qutbdan ekvatorial vohalarga qarab ortib boradi va ularni mavjud 

tasniflariga muvofiq zonalarga ajratilishiga sabab buladi[9]. Shu sababli ham yer 

osti suvlarining past harorati o‘simliklarning vegetatsiya davrini uzaytirishga olib 

keladi[10-13, 15-17]. 

2. Materiallar va uslublar. Yuqoridagi tahlillar asosida tajribalar va tadqiqotlar 

uchun Buxoro viloyatining Vobkent tumanida olib borildi. Ushbu hudud viloyatning 

shimoliy qismida joylashgan va shimoliy g‘arb tomondan Peshku, Shofirkon 

tumanlari, janubiy sharqdan Navoiy viloyatining Qiziltepa tumani, Buxoro viloyati 

Kogon tumani, janubdan Buxoro tumani, shimoliy sharqdan G‘ijduvon tumani, janubiy 

g‘arbdan Romitan tumani bilan chegaralangan qismi tanlanib, yer maydonining asosiy 

qismi ekin yerlari va yaylovlardan tashkil topganligi aniqlandi.  

Tanlangan hudud asosan cho‘l bilan sug‘oriladigan voha orasidagi tekislikda 

joylashgan. Tuproqlari asosan o‘tloq-allyuvial, sur tusli qo‘ng‘ir bo‘z va cho‘lli 

qum tuproqlardan iborat bo‘ldi.  

Iqlim sharoiti kontinental quruq bo‘lgan, yog‘ingarchilik yiliga                     

116-130 mmni tashkil etishi, havo harorati yil davomida keskin o‘zgarib turishi 

bilan ajralib turishi sovuq tushmaydigan kunlar 246-272ni tashkil etishi hamda 

yozi quruq issiq, qish fasli esa qisqa, qattiq sovuq kunlar deyarli kam bo‘lishi, 

foydali harorat miqdori 2430-2690oCdan iboratligi inobatga olindi. Shuningdek, 

yil davomida bo‘ladigan yog‘ingarchiliklarning deyarli 60 %ini yilning yanvar, 

aprel oyining oxirigacha bo‘lgan yog‘ingarchiliklar tashkil qilishi kuzatildi1 (1-

grafik).  

1-grafik. 

 
 1-grafik. Oylik va o‘rcha yillik havo harorati: Buxoro meteorologik stansiyasi 

2022. 

 

                                                     
1 Buxoro viloyati Gidrometeorologiya boshqarmasining “Buxoro” meterologik kuzatuv markazi tomidan yil davomida qayd qilingan ma’lumotlari. 
https://meteostat.net/ru/place/uz/bukhara?s=UTSB0&t=2023-03-01/2023-03-06  

Yuqorida keltirilgan ma’lumotlarda iqlimning asosiy faktori ko‘pchilik 

hollarda shamol deyarli butun yil mobaynida esib turishi, shamol yo‘nalishi 

asosan janub va janubiy sharq tomonga bo‘lishi  aniqlandi. 

Tadqiqotlar o‘tkazilgan ushbu tumanda sug‘oriladigan maydonlarining      

89%idan ortiqroq qismi har xil darajada sho‘rlangan yerlardan iboratligini 

quyidagi ma’lumotlariga tayanib ketirdik. 

3. Natija. Dala tajribalarida o‘rganilgan ma’lumotlarga asosan kungaboqar 

ekinini ikki xil variantga va nazorat dalasiga ajratildi. Kungaboqar ekinining 

Navruz3 navi o‘zining vegitatsiya davrida har uchala variantda ham 3 martadan 

sug‘orishning an’anaviy usulidan foydalanilgan holda yetishtirildi ya’ni; 

1-variant(nazorat)da kungaboqar ekini faqat kanal(daryo)* suvidan 

sug‘orildi;  

2-variantda kungaboqar ekini birinchi suv berishda faqat yer osti suvidan* 

qolgan ikkala navbatlarida kanal(daryo) suvidan sug‘orildi;  

3-variantda esa kungaboqar ekini to‘liq uch marta ham yer osti suvidan 

sug‘orildi. 

Vegetatsiya davrida tajriba dalasida sug‘orish suvining turli haroratlariga 

bog‘langan holda kungaboqar 3 xil variantda rivojlanish bosqichlari aniqlandi                   

(2-grafik): 

2-grafik 

 
  2-grafik. Rivojlanish fazalarning sodir bo‘lishi va 3 xil variantda farq 

qilishi Yuqoridagi 2-grafikga asosan kungaboqar ekinining vegetatsiya davri                   

                                                     
3 Ўзбекистон мойли экинлар тажриба станцияси селексион нави. Муаллифлари: Анарбаев И, Идиятулина Д, Турсунов Л, Ли Алевтина Анатолевна, Балкибекова 

Р. Ўрта бўйли навлар гуруҳига мансуб. Ўсимлик бўйи ўртача 170 см. 1000 дона уруғ вазни ўртача 71,0 г. Савати зич, пастга эгилган , уруғи қора. Эртапишар. 

Вегетатсия даври 98-110 кун. Ёгилиб қолишга ва тўкилишга чидамли, 4,5 балл. Ўртача ҳосилдорлик: 32,3 ст/га. Синов йилларида қишлоқ хўжалик касалликлари 

билан зарарланиш ҳолатлари кузатилмади. 2013–йилдан Республика бўйича Давлат реестрига киритилган. Мамлакатимиз ҳудудида барча вилоятларда экиш учун 

тавсия қилинган. https://www.agro.uz/kungaboqar/#1635092386651-048fe671-a109  
* Амударёдан сув олувчи Аму-Бухоро машина канали 
*“Аму-Бухоро ИТҲБ” қошидаги Насос станцияларидан фойдаланиш ва энергетика бошқармасига қарашли 9-сонли қудуғи) 

1-variant(nazorat)da 95-98 kun davom etib, ikkala variantga nisbatan eng yuqori 

ko‘rsatkichlar qayd qilindi. 2-variantda 98-103 kun davom etib,                                        

1-variant(nazorat)ga nisbatan 5-kunga cho‘zilgani va 3-variantda esa                                

1-variant(nazorat)ga nisbatan eng katta farq kuzatildi ya’ni 9-kungacha 

vegetatsiya davri cho‘zildi.  

Xususan, kungaboqar savatning shaklanish davri 1-variant(nazorat)da                  

22-23 kun davom etdi, 3-variantda bu ko‘rsatkich 23-24 kun qayd qilinib va 

nihoyat 3-variantda barcha chambaraglarining rivojlanishi 25-26 kunda va  bu 

davr 3-4 kunga uzaygani kuzatildi va savatcha hosil qilish fazasi sustkashlik bilan 

sodir bo‘ldi.  

Ayniqsa, gullash davri 1-variant(nazorat)da 65-68 kun davom etib, 

atmosfera haroratiga maqbul bo‘lgan kanal(daryo) suvi ta’sirida o‘simlik tez 

o‘sishi hamda gullay boshladi. Sariq rangli tilsimon gullari rivojlanishini 

ko‘rsatdi[14]. 2-variantda esa bu jarayon 1-variant(nazorat)ga nisbatan 2-3 kunga 

cho‘zildi ya’ni 65-68 kun davom etdi. Ammo eng past ko‘rsatkich                              1-

variant(nazorat)ga nisbatan 3-variantda namoyon bo‘ldi ya’ni 5-7 kunga cho‘zildi 

va 70-75 kunni tashkil qildi.  

 Pishish davri o‘z navbatida 1-variant(nazorat)da 95-98 kun davom etib, 

kungaboqar poyasining uzunligi va savatining diametri ham qolgan ikkala 

variantga nisbatan yuqori ko‘rsatkichlar qayd qilindi. Bu davr 2-variantda                       

98-103 kun davom etib, 1-variant(nazorat)ga nisbatan 5-kunga cho‘zildi va                     

3-variantga nisbatan ijobiy natija kuzatildi. 3-variantda pishish davri                               

1-variant(nazorat)ga nisbatan 9-kunga cho‘zildi ya’ni, bu esa o‘z navbatida 

kungaboqar o‘simligining fiziologiyasiga salbiy ta’sir ko‘rsatdi.  

4. Xulosa.  Tadqiqotning asosiy maqsadi dala tajribalari 

metodologiyasidan foydalangan holda dala sharoitida past  haroratli yer osti suv 

manbalari ta’sirida kungaboqar ekini Navruz navining hosildorligini baholash 

modelini ishlab chiqish edi. Dala tajribasida o‘rganilayotgan kungaboqar ekini 

namunalarini 3 xil variantlarda o‘sishi va rivojlanishini o‘rgandik. Shu asosida 

kungaboqarning o‘sish bosqichidan (2022 yil iyuldan oktyabrgacha) tanlab 

olingan, to‘rt oyga asoslangan modelni hosilga qay darajada ta’sirini oldindan 

baholash imkonini berdi. Kungaboqar ekinining biologik xususiyatlaridan kelib 

chiqib sug‘orish suvining turli darajadagi harorati ta’sirida o‘suv organlariga 

quyidagicha ta’sir qildi. Natijada sug‘orish suvning past darajadagi harorati 

ta’sirida o‘simlikning o‘sish va rivojlanish jarayonlari sezilarli darajada susayadi 

ya’ni vegitatsiya davri 5-9 kungacha kechikdi. Bunda taklif qilingan usul 

tomonidan boshqa joylarga va turli ekinlarga moslashtirilishi kutilmoqda. 

 

Foydalanilgan adabiyotlar ro‘yxati: 

